
ЕТТЕ ПАТОГЕНДІК ЛИСТЕРИЯНЫ АНЫҚТАУ ҮШІН ЖЕДЕЛДЕТІЛГЕН 
МИКРОБИОЛОГИЯЛЫҚ ƏДІСТЕРДІ ҚОЛДАНУ 

APPLICATION OF ACCELERATED MICROBIOLOGICAL METHODS FOR 
DETERMINATION OF PATHOGENIC LISTERIA IN MEAT 

 
Аннотация 

 Азық-түлік зооноздарының қоздырғыштарын анықтау мəселесі, соның ішінде L. 
monocytogenes-ті анықтау шикізат пен дайын өнімде, өндірістік бақылау тəжірибесінде 
бұрынғысынша өзекті болып отыр. Патогенді L.monocytogenes бен адамға патогенді емес L. 
innocua - екеуінің өсінді-морфологиялық қасиеттері өте ұқсас. Сол үшін, кондуктометриялық 
анықтау əдісі, иммуноферменттік талдау жəне еттен алынған листерия тектес 
микроорганизмдерді саралаудың фенотиптік əдісі сияқты жеделдетілген əдістердің тиімділігін 
салыстырмалы бағалау жүргізілді. Зерттеу материалы ретінде салқындатылған шошқа етінің 62 
үлгісі қолданылды. Cынaмaлaрды іріктeу жəнe оргaнолeптикaлық зeрттeулeр cтaндaрттaрғa 
cəйкec жүргізілді (МемСТ 32031-2012  «Тамақ өнімдері. Listeria monocytogenes бактерияларын 
анықтау əдістері»). Сонымен қатар, кондуктометриялық анықтаудың жеделдетілген əдісінде 
"БакТрак 4300" микробиологиялық анализаторы жəне иммуноферменттік əдіс кезінде Vidas 
Listeria monocytogenes II (LM02) тесті мен miniVIDAS анализаторы қолданылды. 

Талдаудың ұзақтығы шамамен 70 минутты құрады, ал зерттеудің жалпы ұзақтығы – 3 күн 
болды. Зерттеу жұмыстарының нəтижесінде зерттелген 62 сынаманың ішінен 8 сынамада 
листерия тектес микроорганизмдер  анықталды. Бөлініп алынған өсінділердің нақты L. 

monocytogenes патогендік түріне жататындығын растау үшін бірқатар зерттеулер жүргізу қажет 
екенін көрсетті.  Сонымен нəтижесінде, биохимиялық идентификация барысында бөлінген  
8 өсіндінің ішінен екі өсінді - L. monocytogenes, ал алты өсінді - L. innocua-ға жататыны 
анықталды. Ottaviani Agosti бойынша хромогендік ALOA-агарды патогенді листерияларын 
анықтау үшін қолдану қолайлырақ екені белгілі болды. 

 
ANNOTATION 

The problem of identifying pathogens of food zoonoses, including the determination of 
L.monocytogenes in raw materials and finished products is still relevant in the practice of production 
control. The pathogen L.monocytogenes and L.innocua (not pathogenic to humans) - the growth and 
morphological properties of both are very similar. For this purpose, a comparative assessment of the 
effectiveness of accelerated methods was carried out, such as the method of conductometric 
determination, immunoferment analysis and the phenotypic method of differentiation of listeria-
derived microorganisms. 62 samples of chilled pork were used as the research material. Sampling and 
organoleptic studies were carried out in accordance with the standards (GOST 32031-2012 "Food 
products. Methods for detecting Listeria monocytogenes bacteria"). In addition, the microbiological 
analyzer "BacTrak 4300" in the accelerated method of conductometric determination and the Vidas 
Listeria monocytogenes II (LM02) test and the miniVidas analyzer were used in the immunoferment 
method. 

The duration of the analysis was about 70 minutes, and the total duration of the study was  
3 days. As a result of the research, out of 62 samples studied, 8 samples revealed microorganisms of 
listeria origin. Specific of separated shoots have been shown that a number of studies are needed to 
confirm the belonging of L. monocytogenes to the pathogenic species. So, as a result, out of 8 shoots 
separated during biochemical identification, two shoots are formed - L. monocytogenes, and six 
shoots- it is determined that it belongs to L.innocua. It turned out that it is more convenient to use 
chromogenic ALOA-agar according to Ottaviani Agosti for the detection of pathogenic listeria. 

 
Түйін сөздер: ет, агар, L.monocytogenes, патоген, микробиология, идентификация, 

анализатор, қауіпсіздік. 
Key words: meat, Agar, L.monocytogenes, pathogen, microbiology, identification, analyzer, 

safety. 
 
Кіріспе. 2021 жылдың 11 қазанында Қазақстан Республикасы Парламентінің Мəжілісінде 

«Қазақстан Республикасындағы санитариялық-эпидемиологиялық жағдай туралы» Үкімет 
сағатына Қазақстан Республикасының Денсаулық сақтау министрі А.В. Цой келіп баяндама 
жасады. Денсаулық министрі өз баяндамасында: «Еліміздегі эпидемиологиялық жағдайына 
тоқталып, 2020 жылы 2018 жылмен салыстырғанда 59 нозология бойынша 
сырқаттанушылықтың төмендегені (оның ішінде листериоз – 2 есеге) байқалғанын» атап өтті. 
Алайда, ДДСҰ ұсынған азық-түлік аурулары статистикасы Listeria monocytogenes 
контаминацияланған тамақ өнімдерін тұтынуға байланысты аурулардың едəуір өсуін  
тіркейді [3].  

 Азық-түлік листериозының пайда болуы, көбінесе, термиялық өңдеу режимдерін бұза 
отырып өндірілген тамақ өнімдерін (ет жəне ет өнімдері, сүт жəне сүт өнімдері, балық, 
жұмыртқа) пайдаланумен байланысты. Азық-түлік листериозының пайда болуындағы жетекші 
орынды ет жəне ет өнімдері алады. Еуропалық Одақ елдерінде, сондай-ақ АҚШ, Канада жəне 
Жапонияда L. monocytogenes-тің ет жəне ет өнімдерін бақылау талаптары қатаң реттелген жəне 
тамақ өнімдерін зерттеу міндетті болып табылады. 

 Листериоз - L.monocytogenes қоздыратын, зооноздар тобына жататын бактериалдық 
инфекция, созылмалы жəне жедел түрлерінде өтетін жұқпалы ауру . Əлемнің көптеген 
елдерінде  (барлық елдерде деп те айтуға болады) кездеседі. Өлім-жітімділігі 5-38% 



                     _                       ______________________Ветеринария ғылымдары 
 

32 
 

аралығында. Қоздырғышы Listeria monocytogenes –грам «оң» факультативті анаэроб, қысқа 
таяқшалар немесе кокктар, жылжымалы бактериялар. 

 Аурудың көзі - сүтқоректілердің көптеген түрлері (ірі қара мал, қой, ешкі, шошқа, 
кеміргіштер), құстар, кенелер, шаян тəрізділер болып табылады. 

2018 жылы 14 желтоқсанда Қазақстан Республикасы Денсаулық сақтау министрінің  «Аса 
қауіпті инфекциялық аурулардың алдын алу бойынша санитариялық-эпидемияға қарсы, 
санитариялық-профилактикалық іс-шараларды ұйымдастыруға жəне жүргізуге қойылатын 
санитариялық-эпидемиологиялық талаптар» санитариялық қағидаларын бекіту туралы бұйрығы 
шықты. Соның ішінде, 7-тарауда «Листериоздың алдын алу бойынша санитариялық-
эпидемияға қарсы, санитариялық-профилактикалық іс-шараларды ұйымдастыруға жəне 
жүргізуге қойылатын санитариялық-эпидемиологиялық талаптар» көрсетілген.  

Зерттелетін өнімде L. monocytogenes-дің бар болу скринингі төрт кезеңді қарастырады: 
алдын-ала байыту, байыту, бөліп алу жəне растау. Азық-түлікте  L. monocytogenes-ді 
анықтаудың бірқатар ерекшеліктері бар. Олардың бірі – тамақ өнімдерінде Listeria тектес 
микроорганизмдер басқа микроорганизмдермен аралас түрде болады жəне оларды анықтау 
үшін арнайы селективті байыту ортасын қолдану қажет. Скринингтің тағы бір ерекшелігі – L. 
monocytogenes-ге ұқсас өсінді-морфологиялық қасиеттері бар адамдар үшін патогенді емес 
листерия түрлерін  бөліп алу. Мысалы, L. innocua – ет жəне ет өнімдеріндегі L. monocytogenes-
ге ұқсас жиі кездесетін микроорганизм [1,2]. Осыған байланысты листерияның адам үшін 
патогенді түрін анықтау үшін қатаң нақтыланған орта мен əдістерді қолдану қажет.  

Бұл жұмыстың мақсаты – кондуктометриялық анықтау əдісі, иммуноферменттік талдау 
жəне патогендік факторларына сүйене отырып, еттен алынған листерия тектес 
микроорганизмдерді саралаудың фенотиптік əдісі сияқты жеделдетілген əдістердің тиімділігін 
салыстырмалы бағалау болып табылады.  

Зерттеу материалдары мен əдістері. Зерттеу материалы ретінде салқындатылған еттің 
(шошқа етінің) 62 үлгісі қолданылды. “Тамақ өнімдерінің сынамаларын іріктеу жəне дайындау” 
МЕМСТ 51448-2010 жəне МЕМСТ 52173-2005  сəйкес жəне өнімдердің нақты түрлеріне 
арналған нормативтік құжаттама талаптарына сəйкес жүргізілді. L. monocytogenes-ті анықтау 
жəне талдау МемСТ 32031-2012  «Тамақ өнімдері. Listeria monocytogenes бактерияларын 
анықтау əдістері» жəне МУК 4.2.1122-02 «Listeria monocytogenes бактерияларын тамақ 
өнімдерінде бақылауды ұйымдастыру жəне анықтау əдістері» бойынша өткізілді. Бөліп алу 
кезеңінде «БакТрак 4300» микробиологиялық анализаторы арқылы кондуктометриялық 
анықтаудың жеделдетілген əдісі қолданылды. Талдау ұзақтығы шамамен 24 сағатты құрады. 
Сол уақытта, басқа зерттелетін үлгілердегі листериялар Vidas Listeria monocytogenes II (LM02) 
тестін қолдана отырып, miniVIDAS анализаторында иммуноферменттік əдіспен анықталып 
отырды. MiniVIDAS-та зерттеу жүргізер алдында сынамаларды бастапқы жəне қайталама 
селективті байыту Фразер сорпасын пайдалана отырып жүргізілді.  

Талдаудың ұзақтығы шамамен 70 минутты құрады, ал зерттеудің жалпы ұзақтығы –  
3 күн.  

МемСТ 32031-2012 сəйкес VIDAS Listeria monocytogenes II (LM02) тестінің оң 
нəтижелері түпкілікті емес жəне қант немесе биохимиялық тест-панельдерін қолдана отырып, 
классикалық əдістермен растауды қажет етеді.  

L. monocytogenes патогенді түрі бөлінген өсіндіні растау үшін API Listeria жүйесінің 
биохимиялық панельдері қолданылды (BioMerieux фирмасы). Бөлінген листериялардың 
патогенділік факторларын бағалау үшін Ottaviani Agosti  бойынша қан агарына жəне 
хромогенді ALOA-агарға себу жүргізілді. ALOA ортасындағы реакция L. monocytogenes-ті 
листерияның патогендік емес түрлерінен ажыратуға мүмкіндік берді. 

Зeрттeу нəтижeлeрі жəнe олaрды тaлқылaу. Зерттеу нəтижелері мынаны көрсетті. 
Скринингтің бірінші кезеңінде «БакТрак 4300» микробиологиялық анализаторының көмегімен  
зерттелген шошқа етінің 62 сынамасының ішінде 8 сынамада листерия тектес 
микроорганизмдер  анықталды.  

Кесте 1 – Listeria микроорганизмдерінің зерттеу нəтижелері 

 
 

Үлгі нөмері, 
№ 

Listeria 
микроорга-
низмдерін 
анықтайтын 
кондуктоме-
триялық əдіс 

(БакТрак 4300) 

L.monocytog
enes-ді 

анықтайтын 
иммунофер-
менттік əдіс 
(miniVIDAS) 

Патогендік факторларды анықтаудың 
фенотиптік əдістері 

Теріс DIM 
– тест 
API–

Listeria 

β-гемолиз 
(қан 
агары) 

хромогендік 
ALOA-aгардағы 
фосфолипаздық 

реакция 
(Ottaviani Agosti 

бойынша) 

L1 + – – – - 

L2 + + + + +ағару аймағы 
L3 + – – – - 
L4 + – – – - 
L5 + + + + +ағару аймағы 
L6 + – – – - 
L7 + – – – - 
L8 + – – – - 

 
API Listeria жолақтары көмегімен жүргізілген листерия тектес микроорганизмдерді 

биохимиялық идентификация барысында бөлінген 8 өсіндінің ішінен екі өсінді – L. 
monocytogenes, ал алты өсінді – L. innocua-ға жататыны анықталды. API-Listeria тест–
панеліндегі L. innocua-дан  L. monocytogenes культураларының дифференциалды тесті – DIM-
тест болып табылады. Теріс DIM тесті бөлінген себіндінің   L. monocytogenes – ке, ал оң тест – 
L. innocua-ға жататындығын көрсетті.  

L. monocytogenes-ке тəн өзгерістер қан агарына себу кезінде β-гемолиздің болуы жəне 
Ottaviani Agosti  бойынша хромогендік ALOA агарында ағару аймағы бар көк-жасыл 
колониялардың өсуі ретінде Listeria тектес микроорганизмдердің 8 себіндісінің тек 2-інде 
табылды. 

MiniVIDAS көмегімен тек екі сынамада L.monocytogenes анықталды, олар "БакТрак 
4300" құрылғысында листерия тектес микроорганизмдер ретінде жəне L. monocytogenes API 
Listeria көмегімен бөлінді. 

Listeria тектес микроорганизмдердің 8 өсінділерін зерттеу нəтижелері кестеде келтірілген 
(кесте-1). Кестеде келтірілген мəліметтерге сəйкес VIDAS L. monocytogenes II (LM02) тестінің 
нəтижелері патогенділіктің фенотиптік көріністерімен нақты сəйкес келді: Ottaviani Agosti 
бойынша қан агарындағы β-гемолиз жəне хромогенді ALOA-агардағы фосфолипаздық реакция. 
Тек екі үлгіде L. monocytogenes түріндегі микроорганизмдердің болуы анықталды. Патогендік 
факторлары жоқ, яғни қан агарында гемолитикалық қасиеттері жоқ, С фосфолипазасын 
хромогендік ALOA-агарына бөлуге қабілетсіз жəне L. innocua-мен фенотиптік жəне 
метаболикалық сынақтардың максималды саны бойынша ұқсастығы жоқ листерия тұқымының 
қалған 6 бөлініп алынған микроорганизмдері нəтижесінде осы патогендік емес түрлердің 
өкілдері ретінде танылды. 

Қорытынды. Зерттеу барысында VIDAS LM02 тестінің оң нəтижелері мен патогендіктің 
фенотиптік көріністерінің толық корреляциясы орын алды. Бұл тесттің барлық оң нəтижелері 
хромогендік ALOА агарында тəн колониялардың болуымен расталды.  

Жұмыс нəтижелері бөлініп алынған өсінділердің  L. monocytogenes патогендік түріне 
жататындығын растау үшін бірқатар зерттеулер жүргізу қажет екенін көрсетті.  
L. monocytogenes вирулентті факторының – фосфотидилинозитке тəн фосфолипаза  
С ферментінің болуын анықтайтын Ottaviani Agosti бойынша хромогендік ALOA-агардың 
патогенді листерияларын анықтау үшін қолдану орынды екені белгілі болды. 

ТҮЙІН 

Жоғарыда айтылғандарды ескере отырып, ет шикізатының, тамақ өнімдерінің жəне 
өндіріс объектілерінің L. monocytogenes  микроорганизмдерімен нақты ластануын анықтау, 
алдын-алудың тиімді шараларын жасау жəне өнімнің негізсіз  жарамсыз болып қалуының 
алдын алу осы патогенді анықтау мен сəйкестендірудің əдіснамалық тəсілдерін жетілдіру 
қажеттілігімен байланысты екенін мойындау керек. Бұл мəселені шешудің бірі - скрининг пен 
идентификациялаудың тиімді жеделдетілген əдістерін жасау. Ветеринарлық-санитарлық 
сараптама практикасына жеделдетілген, жоғары сезімтал жəне арнайы тестілерді енгізу сапалы 
жəне қауіпсіз өнім шығаруды қамтамасыз ететін шаралардың бірі болып табылады. 

 
 
 


